დოკუმენტური ფილმების საგრანტო კონკურსი
აჭარის ავტონომიური  რესპუბლიკის  კულტურის  სამინისტრო, პროგრამის - „შემოქმედებითი განვითარების ხელშეწყობა“ - ღონისძიების - „კინოხელოვნების განვითარების ხელშეწყობა“ - ფარგლებში, აცხადებს დოკუმენტური ფილმების საგრანტო კონკურსს.
მუხლი 1. საგრანტო კონკურსის მიზანი
· აჭარაში  კინოხელოვნების  განვითარების  ხელშეწყობა.
მუხლი 2. საგრანტო კონკურსის პირობები:
1. გრანტი საგრანტო კონკურსის ფარგლებში, საგრანტო ხელშეკრულების საფუძველზე, გაიცემა ღია კონკურსით შერჩეულ ბენეფიციარებზე, აჭარის ავტონომიური რესპუბლიკის ადმინისტრაციულ ტერიტორიაზე დოკუმენტური ფილმების გადასაღებად;
2. ფილმების გადაღებები სრულად ან ნაწილობრივ უნდა მიმდინარეობდეს აჭარის ავტონომიური რესპუბლიკის ადმინისტრაციულ ტერიტორიაზე;
3. საგრანტო კონკურსის ფარგლებში დასაფინანსებლად წარმოდგენილი ფილმი უნდა იყოს ქართულენოვანი;
4. საგრანტო კონკურსში მონაწილეობის უფლება აქვს საქართველოში რეგისტრირებულ არასამეწარმეო (არაკომერციულ) იურიდიულ პირს, გარდა სახელმწიფოს ბიუჯეტის, აჭარის ავტონომიური რესპუბლიკის ბიუჯეტის ან მუნიციპალურ დაფინანსებაზე მყოფი ორგანიზაციისა;
5. სამინისტროში განაცხადების მიღება იწარმოებს 2026 წლის 28 მაისიდან 15 ივნისის  ჩათვლით პერიოდში;
6. საკონკურსო დოკუმენტაცია სამინისტროში წარმოდგენილი უნდა იყოს სახელმწიფო (ქართულ) ენაზე;
7. საგრანტო კონკურსის ფარგლებში საგრანტო განაცხადი და თანდართული დოკუმენტაცია წარმოდგენილი უნდა იქნეს მატერიალურად აჭარის ავტონომიური რესპუბლიკის კულტურის სამინისტროში ან/და ელექტრონული ფორმით (PDF ფორმატით, შინაარსობრივად დალაგებული გაერთიანებული ფაილებით) გადმოიგზავნოს ელექტრონულ მისამართზე Info@mca.gov.ge; წარმოდგენილი დოკუმენტაციის სისწორეზე პასუხისმგებელია განმცხადებელი.
8. საჭიროების შემთხვევაში, განმცხადებელი უფლებამოსილია დამატებით წარმოადგინოს დოკუმენტაცია, მხოლოდ შესაბამის მიმართვის წერილთან ერთად, საკონკურსო განაცხადების მიღების ვადის დასრულებამდე;
9. საგრანტო კონკურსის ფარგლებში ერთ კონკურსანტს შეუძლია მხოლოდ ერთი საგრანტო განაცხადის წარმოდგენა. აღნიშნული მოთხოვნის გაუთვალისწინებლად წარმოდგენილი განაცხად(ებ)ი არ განიხილება;
10. საგრანტო განაცხადებს იხილავს, წინასწარ დამტკიცებული კრიტერიუმების საფუძველზე აფასებს და საგრანტო კონკურსში გამარჯვებულს გამოავლენს აჭარის ავტონომიური რესპუბლიკის კულტურის  მინისტრის  ბრძანებით შექმნილი საგრანტო კომისია;
11. საგრანტო კონკურსის 2026 წლის ბიუჯეტი განსაზღვრულია 100 000 ლარით;
საკონკურსო ბიუჯეტში არასაკმარისი ფინანსური რესურსის შემთხვევაში დაფინანსდება უმაღლესი შეფასების მქონე საგრანტო განაცხადები;
12. ერთი ფილმის გადაღებისთვის გრანტი გაიცემა არაუმეტეს 50 000 ლარის ოდენობით;
13. საგრანტო კომისია უფლებამოსილია იმსჯელოს წარმოდგენილი საგრანტო განაცხადით გათვალისწინებული ფილმის ბიუჯეტის კორექტირების საკითხზე და დაუბრუნოს კონკურსანტს დაზუსტების მიზნით, რისთვისაც განისაზღვრება გონივრული ვადა;
14. საგრანტო კომისია უფლებამოსილია, კონკურსანტისაგან დამატებით გამოითხოვოს დოკუმენტაცია სხვადასხვა საკითხის/ხარჯის დაზუსტების მიზნით, რისთვისაც განისაზღვრება გონივრული ვადა;
15. საჭიროების შემთხვევაში საგრანტო კომისია უფლებამოსილია, მოითხოვოს გასაუბრება კონკურსანტებთან;
16. სამინისტროდან მოთხოვნილი ადმინისტრაციული/საორგანიზაციო პერსონალის შრომის ანაზღაურების ჯამური ოდენობა არ უნდა აღემატებოდეს სამინისტროდან მოთხოვნილი მთლიანი თანხის 20 %-ს. აღნიშნულ თანხაში არ მოიაზრება შემოქმედებითი პერსონალის ჰონორარი;
17. თუ საგრანტო კონკურსის ფარგლებში დაფინანსებული ფილმის სცენებში მონაწილეობას მიიღებს არასრულწლოვანი პირი, გრანტის მიმღები ვალდებულია გადაღების პროცესის დაწყებამდე მოიპოვოს მშობლის/მეურვის თანხმობა ფილმით გათვალისწინებულ სცენებში არასრულწლოვანი პირის მონაწილეობის თაობაზე თანხმობის შესახებ. აღნიშნული ვალდებულების შესრულებაზე პასუხისმგებლობა ეკისრება გრანტის მიმღებს;
18. გრანტის მიმღებმა ფილმის გადაღების დასრულების შემდეგ უნდა უზრუნველყოს ფილმის პრეზენტაცია საჯარო სივრცეში, ასევე, უზრუნველყოფილი უნდა იყოს ფილმის პრეზენტაცია სატელევიზიო სივრცეში ან/და საციალურ მედია-პლატფორმაზე;
19. გრანტის მიმღებმა საბოლოო პროგრამული და ფინანსური ანგარიში, ხარჯვის დამადასტურებელ დოკუმენტაციასთან, დასრულებულ ფილმთან და პრეზენტაციის ამსახველ ფოტო/ვიდეო დოკუმენტაციასთან ერთად, უნდა წარმოადგინოს ხელშეკრულების გაფორმებიდან  არაუგვიანეს 30 ნოემბრისა.
20. საბოლოო ანგარიშსწორება განხორციელდება ფაქტობრივად გაწეული ხარჯვის შესაბამისად, წარმოდგენილი ხარჯვის დამადასტურებელი დოკუმენტაციის მიხე

მუხლი 3. წარმოსადგენი დოკუმენტაცია:

1. საგრანტო განაცხადი;
2. ფილმის ბიუჯეტი ფასის დამდგენ დოკუმენტებთან ერთად - ფასის დამდგენი დოკუმენტაცია საჭიროა იმ შემთხვევაში, თუ თანხა მოთხოვნილია სამინისტროს დაფინანსების ფარგლებში და ბიუჯეტის კონკრეტული პუნქტით გათვალისწინებული საქონლის/მომსახურების ჯამური ღირებულება აღემატება 500 ლარს, გარდა შემოქმედებითი და ტექნიკური პერსონალის შრომის ანაზღაურებისა. თითოეულ პუნქტზე წარმოდგენილი უნდა იყოს ფასის დამდგენი არანაკლებ 2 დოკუმენტი (ავტორიზებული ინვოისი, რომელზეც მითითებული უნდა იქნეს ინვოისის გამცემი პირის საკონტაქტო ინფორმაცია, ინტერნეტ-რესურსი, მომსახურების მომწოდებლების თანხმობის წერილი ან/და სხვა); 
3. თანადაფინანსების არსებობის შემთხვევაში აღნიშნულის დამადასტურებელი დოკუმენტი შესაბამისი ხარჯთაღრიცხვით;
4. ფილმის მოკლე სინოფსისი და თრითმენტი;
5. შემოქმედებითი ჯგუფის შემადგენლობა;
6. განახლებული ამონაწერი მეწარმეთა და არასამეწარმეო (არაკომერციული) იურიდიული პირების რეესტრიდან (საგრანტო კონკურსის გამოცხადების თარიღის შემდგომი მდგომარეობით), რომელშიც, განმცხადებლის მიმართ, არ უნდა იყოს რეგისტრირებული ყადაღა/აკრძალვა ან/და საგადასახადო გირავნობა/იპოთეკის უფლება ან/და განმცხადებელი არ უნდა იყოს რეგისტრირებული მოვალეთა რეესტრში;
7. ცნობა ბიუჯეტში დავალიანების არქონის შესახებ (საგრანტო კონკურსის გამოცხადების თარიღის შემდგომი მდგომარეობით). გამარჯებულად გამოვლენის შემთხვევაში გრანტის მიმღები ასევე ვალდებულია აღნიშნული დოკუმენტი წარმოადგინოს სამინისტროში საგრანტო თანხის გადარიცხვის მოთხოვნისას.

მუხლი 4. საგრანტო განაცხადების განხილვის წესი

1. აჭარის ავტონომიური რესპუბლიკის კულტურის  მინისტრის ბრძანებით შექმნილი საგრანტო კომისია წინასწარ დამტკიცებული კრიტერიუმების საფუძველზე იხილავს და აფასებს საგრანტო განაცხადებს, ავლენს გამარჯვებულ პროექტებს და წარუდგენს მინისტრს დასამტკიცებლად.
2. საგრანტო კონკურსის პირობებით მოთხოვნილი არაუფლებამოსილი პირის მიერ წარმოდგენილი საგრანტო განაცხადი არ განიხილება. 
3. საგრანტო კომისია ამოწმებს განაცხადების შესაბამისობას საკონკურსო პირობებით დადგენილ დოკუმენტაციასთან, იგი უფლებამოსილია  საგრანტო კონკურსის პირობებთან საგრანტო განაცხადისა და თანდართული დოკუმენტაციის შესაბამისობის უზრუნველყოფის მიზნით განმცხადებელს დაუდგინოს ხარვეზი ან/და მოთხოვოს დოკუმენტის დაზუსტება (მათ შორის, ბიუჯეტის კორექტირების საკითხზე) გონივრულ ვადაში;
4. განმცხადებელს ეძლევა შესაძლებლობა, შეტყობინების მიღებიდან დადგენილ ვადაში სრულყოფილად წარმოადგინოს გამოთხოვილი დოკუმენტაცია, წინააღმდეგ შემთხვევაში, საგრანტო განაცხადი დატოვებულ იქნება განუხილველად;
5. საგრანტო კონკურსში წარმოდგენილი საგრანტო განაცხადების უმაღლესი შეფასება შეადგენს 50 ქულას, ხოლო გამსვლელი შეფასება - არანაკლებ 40 ქულას (საშუალო არითმეტიკული);
6. საგრანტო კომისიის მიერ მიღებული გადაწყვეტილების შესახებ განმცხადებელს ეცნობება საგრანტო განაცხადების მიღების ვადის ამოწურვიდან 30 კალენდარული დღის ვადაში;
7. გრანტის მიმღებმა, საგრანტო კონკურსის ფარგლებში გამარჯვებულად გამოვლენის შემდეგ, საგრანტო ხელშეკრულების გაფორმებამდე, უნდა წარმოადგინოს ფილმის სცენარი, წინააღმდეგ შემთხვევაში გამოვლენილ გამარჯვებულთან საგრანტო ხელშეკრულება არ გაფორმდება.

მუხლი 5. ანგარიშსწორების  წესი

1. ანგარიშსწორება გრანტის მიმღებთან განხორციელდება საგრანტო ხელშეკრულებით გათვალისწინებული პირობების შესაბამისად, ხარჯვის დამადასტურებელი  (აღებული ვალდებულების ან/და გადარიცხვის) დოკუმენტაციის, დასრულებული ფილმისა და პრეზენტაციის ამსახველი ფოტო/ვიდეო დოკუმენტაციის წარმოდგენის საფუძველზე.
2. წინასწარი ანგარიშსწორება დასაშვებია მხოლოდ საბანკო გარანტიის წარმოდგენის საფუძველზე, ხელშეკრულების ღირებულების არაუმატეს 70% - ის ოდენობით, ხელშეკრულებით დადგენილი წესით. წინასწარი ანგარიშსწორების განხორციელების შემთხვევაში, გრანტის მიმღებთან საბოლოო ანგარიშსწორება განხორციელდება ავანსად მიღებული თანხის მიზნობრივი ხარჯვისა (აღებული ვალდებულების და გადარიცხვის) და დარჩენილ თანხაზე აღებული ვალდებულების დამადასტურებელი დოკუმენტაციის წარმოდგენის, დასრულებული ფილმისა და პრეზენტაციის ამსახველი ფოტო/ვიდეო დოკუმენტაციის წარმოდგენის საფუძველზე. 
3. სამინისტროს მიერ ანაზღაურდება კონკურსანტის გამარჯვებულად გამოვლენის (ბრძანების გამოცემის) შემდეგ გაწეული ხარჯები;
4. ხელშეკრულების ხარჯთაღრიცხვის პუნქტებს შორის თანხის გადატანა (ცვლილება) შესაძლებელია სამინისტროდან მიღებული გრანტის არაუმეტეს 5%-ის ოდენობით. გრანტის მიმღები ვალდებულია, აღნიშნული საკითხი წინასწარ წერილობით შეათანხმოს გრანტის გამცემთან;
5. პროექტი დასრულებულად ჩაითვლება მას შემდეგ, რაც გრანტის მიმღები, უზრუნველყოფს ფილმის პრეზენტაციას საჯარო სივრცეში, ასევე, პრეზენტაციას სატელევიზიო სივრცეში ან/და სოციალურ პლატფორმაზე, სამინისტროს მიერ დადგენილი წესით, წარმოადგენს საბოლოო პროგრამულ და ფინანსურ ანგარიშს ხარჯვის დამადასტურებელ (ვალდებულების და გადარიცხვის) დოკუმენტაციასთან, დასრულებულ ფილმთან და ფილმის პრეზენტაციის ამსახველ ფოტო/ვიდეო დოკუმენტაციასთან ერთად.
6. ამ მუხლის მე-6 პუნქტით დადგენილი ვალდებულების შეუსრულებლობის შემთხვევაში გაცემული გრანტი ექვემდებარება დაბრუნებას;
7. მიღებული გრანტის საგადასახადო კანონმდებლობის შესაბამისად ხარჯვასა და აღრიცხვა-ანგარიშგებაზე პასუხისმგებელია გრანტის მიმღები.

